
Atzoko partiduko irudia, Berazubin; hondarribiarrek «oso prestaketa fisiko ona» erakutsi zuten. MADDI SOROA

Abel Barriola lau t’erdiko finalerako sailkatu da
ASTEKO IRUDIA�Astelehenean jokatu zuten Abel Barriola
leitzarrak eta Jorge Nagore irurtzundarrak lau t’erdiko
txapelketako finalerdietako partidua Tolosako Beotibar frontoian.

Leitzarrak irabazi zuen 22-16 eta Aimar Olaizolaren aurka
jokatuko du finala. Eskuan dituen arazoak direla eta, atzerapena
eskatu du eta hilaren 26an izango da Gasteizen. IMANOL GARCIA

«Donostiako kaleetara
baino, mendira joatea

nahiago dut»

IMANOL GARCIA

Bizi guztia eman du ehizan Mo-
des Iraolak. Naturarekin lotura
duen guztia gustatzen zaio eta
entzutekoa da bere txakurrak
zenbat estimatzen dituen. Aur-
ten munduko txapeldunorde
izan da Eslovakian. Txapelketa
eta sari ugari lortu ditu.
Urkamendi elkarteak ome-
naldia egin berri dizu.
Oso ekitaldi beroa izan zen eta
herrian hori egitea da orain
arte izan dudan saririk onena.
Asko eskertzen diet, etxean ho-
rrelako errekonozimendua egi-
tea oso berezia da.
Noiz hasi zinen ehizean?
Txikitatik. Hamar-hamabi urte-
rekin hasi nintzen.Alaba gazte-
ena nintzenez, aitak berarekin

eramaten ninduen ehizara Sa-
lamancara, Burgosera, Zamo-
rara eta hemen ere bai. Hogeita
gutxi urte nituela hasi nintzen
txapelketetan.
Zer da zuretzat ehiza?
Ehiza da gauzarik politena. Fil-
ma bat ikustera joaten zarene-
an, badakizu zer gertatuko
den. Baina ehizean ezustekoak
dituzu beti: pieza atzetik atera
zaizula, edo espero ez zenuen
aldera... eta hor zure abilezia
behar da. Gainera, natura izu-
garri gustatzen zait. Donostia-
ko kaleak baino mendira joa-
tea nahiago dut
Txapelketetan modalitate ez-
berdinetan hartu duzu parte.
Zein duzu atseginago?
San Huberto da modalitate oso
polita. Txakurraren lana oso

Modes Iraola zizurkildarra biziki pozik agertzen da herriko
Urkamendi elkarteak ehiza txapelketetan izan duen ibilbide

oparoarengatik eskainitako omenaldiarengatik

MMOODDEESS  IIRRAAOOLLAA�EHIZTARIA

garrantzitsua da. Ikusi behar
da nola gelditzen den pieza
non dagoen erakusteko, nola
errespetatzen duen ehiza, gero
ehiztariak nola hiltzen duen
pieza eta gero txakurrak nola
ekartzen dizun pieza. Daukazu
eramatea sei kartutxo, baina
lau tiro bakarrik bota daitezke.
Eta bi piezatik gora baino
gehiago ezin duzu hil. Teknika
guzti hori da polita, ehiztaria-
ren eta txakurraren harremana
oso berezia izan behar duela-
ko. Esan daiteke, ehizaren mui-
na San Huberton dagoela.
«Txakurra gizakiaren lagunik
onena da». Esamolde hori be-
tetzen al da?
Bai, askogatik gainera. Txaku-
rrak pertsona gailentzen du
esker onekoa izaten. Jarri ba-

lantza batean zoriontasun une-
ak eta penazkoak, eta zorionta-
sunezkoek irabazten dute na-
barmen.
Emakume asko al daude ehi-
za txapelketetan?
Modalitate asko daudenez, ba-
tzuk San Hubertoko modalita-
tean hartzen dute parte, beste
batzuk kanpakoan, besteak
tiro pitxonean... Emakume de-
zente gaude, baina txapelkete-
tan ikusten dituzu. Hasi nintze-
nean bi edo hiru ikusten ziren
eta hori ere tristea zen. Aritzen
naizen modalitateetarako txa-
kurra behar da eta txakur ona
izatea da zailena. Txakurra
bere puntuan jarri behar da
txapelketarako eta horrek den-
bora asko eskatzen du.
Eta ehiza, orokorrean, gizo-
nezkoen eremua al da? 
Lehen garai batean esaten zi-
daten ontziak garbitzera eta
oheak egitera joateko. Baina
erakusten badiozu gizonezko-
ari berak adina egitea dauka-
zula, bakarrik dagoenean ez
dizu ezer esango. Gizonezkoa,
barkatu, baina, koldarra izaten
da. Bakarrik dagoenean ez
dizu ezer esango, baina jende
asko dagoenean ontziak garbi-
tzera joateko esango dizu.
Txakur onak izatea ez ezik,
punteria ona beharko da.
Hori, jaiotzez dator edo ikasi
ere egiten da?  
Jaiotzez etor daiteke, baina ho-

Goza 
nazazu
gehiago

Maitasuna ederra
omen. Maitemintzea
ederragoa. Sarriegi

maitemintzea arriskutsua.
Inoiz ez maitemintzea, ordea,
arriskutsuegia. Gauza guz-
tiek bezala neurria hartzen
jakin behar. Baina maitasu-
nak bai al du neurririk? Go-
rrotoak jartzen dio muga,
baina hortik atzera?

Bururik ez duenak hankak
behar! Maite duen harekin
itsututa burua galdu duen
hark ere ez daki nora eman
pausoa. Norbere buruari
gerta dakiokeen tamalik
handiena bihotzak gehiago
agintzea da. Maite dugun ha-
rengatik zernahi emateko
prest agertzen gara, eta hitz
ematen diogu bizitza bera
ere galduko edo emango ge-
nukeela beregatik. Irri egin
izan dut horrelakoak entzun
izan ditudanean, izan ere,
nola maitatuko duzu bizia
galduz gero? Erromantikoa
da, ordea. Ados. Edo kursia.
Baliteke. Gure burua maita-
tzen ikasi aurretik besteak
maitatzen ikasi ote dugu? 

Maitasuna ez al da poza
eta mina elkar txoratu zituen
sorgina? Maitasuna ez ote da
itsas olatu baten antzekoa?
Batzuetan hondartzara eme-
ki-emeki iristen da, beldur
eta herabe balitz bezala. Bes-
te batzuetan, aldiz, gogor kol-
patzen du harkaitza, harkai-
tzak bere duena erantzi eta
lapurtu nahi bailion.

Niri ere bihotza lapurtu di-
date, edo eskatu gabe eman
diet,eta lapurtu egin didatela
sinetsi nahi dut. Napoleonek
zioen gisan lapurretarik ez
dago; dena ordaindu egiten
da, modu batera ez bada
bestera.

Maitatua ez izatea ez da zo-
rigaitzetan handiena, maita-
tzen ez jakitea baizik. Biho-
tzak gaur dakiena, buruak
bihar ulertuko du.

Behin kantu baterako ida-
tzi nuen moduan maitasuna
ez da maiztasuna, maiz larro-
sa maiz asuna, katea bilaka-
tzen da eraztuna. Baina mai-
tasunak gaitasuna du. -tasun
atzizkia daramalako agian.

Moraleja: Goza nazazu
gehiago eta maita nazazu gu-
txiago.

UUZZTTUURRRREETTIIKK�
AMAIA AGIRRE



PPEERRTTSSOONNAALLKKII�

�Zizurkilgo Loidi baserrian jaioa�58 urte ditu�Andoainera
ezkondu zen�Egun Zizurkilen bizi da�Lanean Michelinen hasi
zen�Arraindegia izan zuen Urnietan�Gaur egun jubilatuta dago.

Noiz arte ehizean? Besoek eta hankek uzten didaten arte. Beste
afiziorik? Naturarekin lotuta dagoen guztia: loreak zaindu, arran-
tza, perretxikuak... Ehizarako txakur arraza? Pointerra da ikusga-
rriena. Setterra ere oso ona da. Bracoa da polibalenteena.

betzen joan behar da. Gero, ur-
duritasunak izaten dira eta
gauzak ez dira beti berdin ate-
ratzen. Hor kontuan hartu be-
har da nolakoa den bakoitza.
Garrantzi handia dauka, esate-
rako, aurreko egunean nola
aritu zaren, burua horrekin
gelditzen delako.
Ehizaren aurka daudenei zer
esango zenieke?  
Ni ez naiz joaten landara ani-
maliak hiltzera. Ni joaten naiz
gozatzera, kirola egitera, ez ha-
ragia egitera. Ekologistei esan-
go nieke, ekologista bezala bizi
behar badugu, guztiok bizi be-
harko genuela modu horretan.
Hau da, ez dezagula hartu lore-

rik menditik, lore hori hil egiten
delako. Edo ez dezagun oilas-
korik jan,hil egin behar delako.
Ni izango nintzateke lehenen-
goa horrela bizitzen, baina ea
zeinek jasango lukeen horrela-
ko bizimodua.
Agian ehiztari denei batzuek
egindakoa leporatzen zaie. 
Normalean ehiztariak landa
errespetatzen du. Baina esko-
peteroak ez: aspertuta dagoe-
nean, edozerri tiroka hasten
da. Berdin da aurreko txapa
edo atzeko hostoa izan. Menta-
lizatu behar gara zertara goa-
zen mendira eta zer darama-
gun eskuetan. Arma bat ez da
txorakerietan ibiltzeko.

EMAMUMEAK EHIZAN

«Gizonezkoak bakarrik
dagoenean ez dizu ezer
esango. Jende askorekin,
ontziak garbitzera
joateko esango dizu»

IMANOL GARCIA

Anoetako
Udalean gezurra
nagusi. Nora
goaz?
Anoetako udal arduradunak
kexu dira azkenaldian,Udalean
dirurik ez omen dagoelako.
Baina gaur egungo udalbatzak
ez zuen atzo goizean hartu
Anoetako diruen ardura; urte
eta erdiko gestioa eta gero eto-
rri dira diru arazoak daudela
esanaz. Arazo horien ardura
aurreko legegintzaldietako ar-
duradunei botatzen diete gai-
nera. Gogoan izango dute, nos-
ki, aurreko korporazioetan ba-
zirela PNV/EAko zinegotziak,
eta orduan hartu ziren eraba-
kiei baiezkoa eman zietela. Ja-
kin behar dute, beraz, azkene-
ko legegintzaldia amaitzean
udalean ez zegoela diru arazo-
rik; orain arazorik badago, urte
eta erdi honetan emandako
gestioaren ondorio diren sei-
nale.

Hauteskunde baztertzaile
batzuen ondorioz, «legalki»
PNV/EAko 9 kide daude udal

GGUUTTUUNN@@KK�

arduradun. Baina inaugurazio-
etarako bakarrik, dirudienez;
izan ere, dauden eta gertatzen
diren arazo guztien errudunak
besteak dira beti. Zer ardura-
dun mota ditugu?
- Herritarrak baztertu dituzte.
Azken hauteskunde antidemo-
kratikoen ondoren,Anoetarrok
Auzolanean herri plataformak
4 zinegotzi izan beharko lituz-
ke, baina ez da ezer egiten ego-
era konpontzeko. Errua, ordea,
Madrili botatzen diozue. Gezu-
rra, zuek badituzue konponbi-
deak eskura, baina ez dituzue
erabili nahi, egoera oso erosoa
delako nahi duzuen guztia egi-
teko.
- Babes ofizialeko etxebizitzen
atzerapena. Etxe horiek urte-
bete baino gehiago atzeratu
dira eta, gainera, erosle bakoi-
tzak milioi pezetatik gora
gehiago ordaindu beharko du.
Errua aurreko korporazioari
botatzen diozue. Gezurra,
2003ko uztailean aurkeztu be-
har zen txostena ez zen aben-
dua arte aurkeztu, eta Eusko
Jaurlaritzak ez zuen proiektua
onartu, epez kanpo ibiltzeaga-
tik; horrenbestean, beste

proiektu bat egin behar izan
zen, udalaren kargu.
- AHTaren proiektua. Herriko
naturan eta anoetarron ongiza-
tean ondorio oso kaltegarriak
eragingo lituzkeen proiektua
bultzatzen ari zarete, baina
errua ez da zuena, goitik agin-
dutako zerbait baita. Gezurra,
zuek herria babesteko zaudete
eta gauza asko egin ditzakezue.
Gutxienez, informazioa zabal
zenezakete, edo eztabaida bul-
tzatu, baina ez duzue hori ere
egiten. Herrian eztabaida bide-
ratu bitartean AHTa geldiarazi
beharko zenukete.
- Kulturaren eta euskararen ar-
loetan atzerapauso itzelak. Az-
keneko urteetan herrian sen-
dotu ziren ekintza kultural ga-
rrantzitsu asko egin gabe
geratu dira joan den urtean. Ez
duzue, inondik inora, herrita-
rron parte-hartzea bideratzen
duten ekintzak bermatzeko
ezer egin. Eta errua herritarroi
botatzen diguzue, boikota egi-
ten dugula esanaz. Gezurra,
boikotatzaile bakarrak zuek
zarete, zuek antolatutako ekin-
tzetan ez duzue zuek ere parte
hartzen (normala, inoiz ere ez

�izena eta herria adierazi; HITZAk gutunak mozteko eskubidea du

duzuelako ezertan parte har-
tu), ez da ekintza berririk pro-
posatzen, ez zaio inori kontsul-
tatzen,... Zein da zuen kultur
programa?
- Udala egoera ekonomiko txa-
rrean dago. Beste 20 urterako
hipotekatua dago Udala; ez
dago dirurik kiroldegia ordain-
tzeko eta, ondorioz, tasak eta
zergak igo egin behar dira; eta
erruduna aurreko korporazioa
da, ez zuelako nahiko diru utzi.
Gezurra, zuek utzi zenuten ber-
tan behera plangintza urbanis-
tikoa, zeinaren arabera 200
etxebizitza egin behar ziren,
eta obra tasekin (eraikuntza-
ren aurrekontuaren %4), lurzo-
ruaren aprobetxamenduarekin
(terrenoaren balioaren %10
Udalarentzat da) eta lurzorua-
ren jabe bat Udala bera izanik,
kiroldegia lasai ordain ziteke-
en. Noren errua da plana ber-
tan behera uztearen axolaga-
bekeria? Norbaitek sinesten al
du tasen bidez kiroldegiaren
400 milioi pezetak ordain dai-
tezkeenik? Tasak zuek igo ditu-
zue, ez bota besteei errua.

Anoetako PNV/EA, Udalaren
kudeaketaren ondorio kaltega-

rriak pilatzen ari da, eta herri-
tarren konfiantza galtzen ari da
egunetik egunera.
- Zer dakigu jubilatuen egoitza-
ren kudeaketaz?
- Kiroldegiak zein zerbitzu izan-
go ditu? Nola kudeatuko da?
- Ikastolaren mantentzeaz ar-
duratzen zen mankomunitatea
desegiteko asmoa duzue, zer
garantia dago ikastolak lehen
bezala funtzionatu ahal izango
duela?
- Noiz egingo dira babes ofizia-
leko etxebizitza gehiago? 
- Noiz bukatuko da plazaren ur-
banizazioa?
- Ur depositua konpontzeko as-
morik ba al dago?
- Zer gertatu da euskara plane-
kin?
- Zer gertatuko da Loatzo musi-
ka eskolarekin?

Egoera puntu kritiko batera
ailegatu da. Maiz esan dugu
Anoetako Udalean dauden or-
dezkariak ez zituela herriak
aukeratu, baina orain, gainera,
ordezkari horiexek egindako
lanagatik gure herria, puntu
askotan, egoera tamalgarrian
dagoela ikusi dugu.
ANOETARROK AUZOLANEAN�ANOETA



AAaaiiuunnggoo  eesskkoolleettaakkoo
pprrooiieekkttuuaa  eemmaaiittzzaa
oonnaakk  aarrii  ddaa  lloorrttzzeenn

IÑIGO TERRADILLOS/
DCHERA (SAHARA)

Iristen al da benetan ematen
dugun laguntza guztia edo
bidean galtzen da? Nola

gauzatzen dira laguntza hauek
herri txiroetan? Egoerak hobe-
tuz al doaz edo askoz ere
gehiago egin beharko litzate-
ke? 

Horrelako galderak askotan
egiten dizkio bere buruari di-
rua ematen eta janaria, arro-
pak edo bestelakoak biltzen
ibili ohi den jendeak.

Eta hemendik, Lehenengo
Mundutik, bidaltzen den guztia
iristen dela esan behar da, ho-
rrela izaten da behintzat Tolo-
saldetik Saharara bidaltzen
denarekin. Horretara joan dira,
besteak beste, Laskorain ikas-
tolako ordezkaria eta Tolosako
udaletxeko zinegotzia, Tolosal-
dea Sahararekin elkarteak
martxan jarri zuen hezkuntza
proiektua nola ari den buru-
tzen ikustera; eta HITZAko kaze-
taria, bestalde, honen guztia-
ren berri Tolosaldeko eta Lei-
tzaldeko herritarrei ematea.

Tolosa eta Villabonako uda-
lek emandakoa, Laskorain
ikastolan bildutakoa eta langi-
le talde batek eta hainbat he-
rritarrek emandako laguntza-
rekin 12.000 euro bildu zituz-
ten elkartekoek. Diru horrekin

SAHARA (II)�

Aurrerapen handiak ari dira egiten eskoletan; liburuak eta
ikasmahaiak haur guztientzat lortzea da hurrengo pausoa

Eskoletako zuzendariak, Omar Mansor gobernadorea —eserita erdian—, Mahayub Cherif Hezkuntza zuzendaria —zutik, ezkerretik bigarrena—,
Tolosako Udaleko zinegotzia, Laskorain ikastolako ordezkaria eta Tolosaldea Sahararekin elkarteko koordinatzailea eta kidea. I.TERRADILLOS

lurrean zementua bota, sa-
baiak konpondu...». Baina
orain, «gela asko egokitu dire-
lako,14-15 urteko haurrek ez
dute Ravunira joan behar ikas-
ten jarraitzeko eta honek lehen
familiarentzat gastu handia su-
posatzen zuen eta gainera aur-
ten ikasturte hasiera aldi bere-
an egitea posible izan dela», ai-
patu du elkarteko koordina-
tzaileak.

Bigarren bisitaldirako
10.000 euro bildu dituzte el-
kartekoek eta Aaiunen gober-
nadorearen aurrean egin zi-
tzaien diru banaketa eskolako
zuzendariei. Horrela, proiektu
irekia den arren, beste 5.000
eurorekin osatuko lukete.Ez du
esan nahi, noski, honekin kon-
pondu direnik eskoletako ara-

Eskolako irakaslearekin, haurrak eskolako patioan. I.TERRADILLOS

DDAATTUUAAKK�

PROIEKTUA

Aurrekontua. 27.500 euro.
Lehenengo fasean. 12.000
euro. (2004ko martxoa)
Bigarren fasean. 10.000
euro. (2004ko abendua)
Laguntzaileak. Tolosako eta
Villabonako udalak, Laskorain
ikastola eta langile talde bat.

LORPENAK

Bertan geratzea. Gelak
egokituta, 15 urterarte
Aaiunen ikasi dezakete
haurrek, beraz familiek gastu
gutxiago izango dituzte.
Kurtso hasiera. Konponketak
eginda, lehen txandaka egiten
zena, aurten kurtso hasiera
aldi berean egitea lortu da.

HURRENGO PAUSOAK

Liburuak. 45 ikasleko 5
testuliburu  dituzte.
Ikasmahaiak. Oso
hondatuak daude eta berriak
beharrezkoak dira.
Bestelako materiala.
Fotokopiagailua,
ordenagailua, inprimagailua...
Aurrekontua. Aljeriak
erraztuko luke materialaren
erosketa. 12.000 euroko
aurrekontua luke proiektuak.

4 tolosaldeko eta leitzaldeko hitza

zoak; asko geratzen da lagun-
tzeko eta jarraitzeko nahia ere
azaldu dute egunotan, bai ika-
tolako ordezkariak eta baita
Tolosako udaletxeko zinego-
tziak ere eta zer esanik ez el-
karteak berak. Eta berriro ere,
jendearen laguntza beharko
da horretarako.

Saharan izandako egun
hauetan Mahayub Cherif,
Aaiungo hezkuntza zuzenda-
riarekin hurrengo proiektua
izango zenari buruz aritu zen
hitz egiten elkarteko koordina-
tzailea. Hurrengo pausoa esko-
lako liburuak, ikasmahaiak ,or-
denagailuak, inprimagailuak
eta fotokopiagailuak erosteko
laguntza biltzea izango da.
Etzi. Egoera politikoa eta
harremanak.

hasi ziren oso egoera txarrean
zeuden eskolak berritzeko la-
netan,eta egin berri duten bisi-
taldian ikusi dute aurreratu
dena. Joxe Manuel Agirre Tolo-

saldea Sahararekin elkarteko
koordinatzailea pozik agertu
da ikusitakoarekin, «asko egin
dutelako aurreko bisitalditik,
erorita zeuden hormak altxatu,



BBeerrrriirroo  eerree  iirraabbaazzii  eeggiinn  dduu,,
aasskkoo  bboorrrrookkaattuu  oonnddoorreenn

MADDI SOROA

Irabazi egin du berriro ere To-
losa futbol taldeak, oraingoan,
ordea, Hondarribia izan du
aurkaria. Beraz, hiru puntu es-
kuratu eta sailkapen orokorre-
an lehenengo postuan manten-
tzea lortu du atzoko partidari
esker.

Lehenengo zatian, nahiko
parekaturik aritu ziren bi tal-
deak, bakoitzak bere lana txu-
kun bete zuelarik. Pradosen
eskutik etorri zen partidako le-
hen gola, 17. minutuan penalti
baten bitartez hain zuzen ere.
Hondarribia, ordea, ez zen
atzera geratu eta 44. minutuan
markagailua berdindu zuen
Sanchezek.

Bigarren zatian, ordea, Tolo-
sak bere joko ona egiten asma-
tu zuen eta Hondarribia baino

TOLOSA�FUTBOLA

2-1 irabazi zion atzo Tolosak Hondarribiari, partida gogor baten ondoren

Lehenengo zatian, markagailua 0-0. MADDI SOROA

gehiago izatea lortu zuen. 74.
minutuan, Arangurenen golari
esker, 2-1 jarri zen.

Partida gogorra eta zaila jo-
katu zuen Tolosak atzo, izan
ere, Hondarribia «oso aurkari

gogorra» dela ziurtatu baitu
Tolosako delegatuak. Gainera,
jokalariek «oso fisiko ona» du-
tela adierazi du. Hala ere, garai-
pena eta ondo merezitako hiru
puntu geratu dira etxean.

Barkos eta Lasagabaster
parlamentarien solasaldia
POLITIKA�Udaletxeko aretoan jende dezente bildu zen
herenegun iluntzean EAko Begoña Lasagabaster eta Nafarroa
Bai-ko Uxue Barkos Kongresuko parlamentariek Euskal Herria
Madrildik nola ikusten duten entzuteko. L.MONTES

Presoen sakabanaketa
politikaren aurkako bilkura
GIZARTEA�Herenegun iluntzean, Tolosako Etxerat-ek deituta,
presoen sakabanaketa politikaren aurkako bilkura burutu zuten
Triangulon. Seme presoa bisitatzera zihoala hil berri den
Karmele Solaguren gogoan izan zuten bildutakoek. L.MONTES

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Ibarraldea. Osasun etx: 672411
Leitza. Osasun z.: 948 510800
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

GUARDIAKO FARMAZIAK
Gaur. Santamaria, I. Nafarroa 2
(Tolosa) 943 65 46 10.
Gimeno, A. Elbarren 53 (Leitza).
112
Bihar. Etxebeste, J.M. Gernikako
Arbola 3 (Tolosa ) 843 65 10 40
Larraia. Elbarren 95 (Leitza) 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

LANA
Sukaldaria. Tabernarako
sukaldaria behar da
asteburuetan lan egiteko. 
943 69 19 33.

SALGAI 
Soinu ekipoa. Soinu ekipo osoa
salgai. Argibidetarako deitu:
943 67 48 06 edo 943 117738.
Baxua. Baxu elektrikoa salgai.
620 15 65 55.
Etxea. Etxea salgai Tolosako
alde zaharrean. 90m2.
Partikularra. 943 67 62 14.
Etxebizitza. Etxebizitza salgai
Iurren. Pisu baxua, 2 gela,
egongela, sukaldea, altzariz
hornitua, komuna eta balkoi
handia. 656 78 23 25.

iragarki laburrak�

TTOOLLOOSSAA�2

HHOONNDDAARRRRIIBBIIAA�1 

Tolosa. Mujika; Gorka; Aimar;
Unai; Jon; Romero; Orue;
Garagarza (Aierbe, 61.min);
Regillaga (Aranguren,
66.min); Lasa; Prados
(Illunbe, 89.min).
Hondarribia. Ruiz; Sanchez;
Llorente; Navarro; Rodriguez;
Nogueira; Elberdin; Mikel
Francisco; Muñoz; Elizalde;
Santa Maria.
Golak. 1-0: Prados (17m.); 
1-1: Sanchez (44m.);2-1
Aranguren (74m.); 
Txartelak. Tolosako
Garagarza eta Pradosek jaso
zuten txartel horia.
Hondarribia taldean, berriz,
ez zuen inork txartelik jaso.

Vital Kutxa. 70 lanpostu libre.
Sarrerak laster. Matrikulazio irekia.
Informazioa doan. 943 65 01 93
telefonora deitu.
Haur Hezkuntza. Plaza libreak

haurtzaindegi publikoetan, haur
eskoletan. Informazioa doan. 943 65
01 93.
Gidariak. Laster sarrerak udaletan
eta Eusko Jaurlaritzan. Informazioa

doan. 943 65 01 93. 
Sukaldari laguntzaileak. Plaza
libreak eskoletan, egoitzetan, Eusko
Jaurlaritzan. 943 65 01 93 telefonora
deitu.

Administrazio laguntzaileak.
Laster sarrerak udaletxe hauetan:
Hernani, Usurbil, Irun, Beasain,
Altzo, Bergara, Zorrales, Mutriku,
Zizurkil, Mendaro, Anoeta.

Informazioa doan 943 65 01 93. 
Peoiak. Elektrikariak, iturginak,
soldatzaileak, igeltseroak. Plaza
libreak erakunde publikoetan. 943 65
01 93.

iragarki laburrak�

Gabonetako
azoka 
bereziaren
zain 

Hasi dira Gabonetako
pinuak saltzen eta
onddorik ez da 
gelditzen jada

PABLO ALBERDI

Lasaitasuna nagusitu zen
atzo Tolosako azokan. Diru-
dienez, joan den asteburu lu-
zean, gastuak altuak izan
dira, eta dirua aurrezten
saiatu dira larunbata hone-
tan. Gainera, datorren aste-
buruan Gabonetako azoka
berezia dugunez, askok
18rarte itxarotea aukeratu
du. Eskaintza aldetik, nobe-
dadeak aipatu behar ditugu.
Atari kaleko zuhaitz saltzaile-
ak hasi dira beraien postuak
jartzen, eta atzo batez ere Ga-
bonetako pinuak saldu ziren.
8 eta 12 euro bitartean saldu
zituzten. Perretxikoen es-
kaintza zabala izan zen, bai-
na esan beharra dago, dago-
eneko ez dela onddorik gera-
tzen. Halere niskaloak,
Chantaerellus tubiforme, tri-
koloma eta gamuza besteen
artean izan zire. Guzti hauek
15 eurotan saltzen ziren.

AZOKA�

Berdura plaza merk. gares.

Krabelina (sorta) 4,80 -
Bazko lore (land.) 6,00 8,00
Pensamiento (land.)1,00 -
Larrosondoa (land.) 6,50 -

Bertako produktuak
Uxoa 5,00 -
Eperra 7,00 -
Oilaskoa 1,50 -
Ahatea 2.50 -
Hurra 3,00 4,00
Gaztaina 2,00 3,00
Intxaurra 3,00 4,00
Pikua 1,80 2,50
Babarruna 8,00 12,00

Produktu ekologikoak
Sagarra 2,00 3,00
Letxu 1,00 -
Ogia (600 gr.) 2,25 -
Arrautzak 3,50 -
Mermelada 3,00 3,60

TOLOSA� TOLOSA�

Asteartean,
Inauteriei
buruzko bilera 
Inauterietako karroza eta
konpartsetan parte hartzen
dutenei astearteko bilerara
azaltzen deia egiten die Jai
Batzordeak. Kultur Etxean
19:00etan izango da. Karroz
eta konpartsen lehiaketarn
nondik norakoak erabakiko
dira bertan.

AIZTONDO�

Zumarragako
perira irteera,
bihar
Santa Luzia eguna dela eta,
bihar Zumarragako perira ir-
teera antolatu du Aiztondo
mankomunitateak jubila-
tuentzat. 08:00etan Larraul-
dik, 08:15ean Alkizatik,
08:30ean Zizurkil goitik eta
08:45ean Adunatik izango da
irteera. Goizean perian ikusi
eta bazkalondoren Azpeitia
ezagutzeko aukera izango
dute.

IBARRA�

Txontxo udal
ludoteka
Eguberrietan
Txontxo udal ludotekak zer-
bitzu berezia antolatu du
abenduaren 27tik 30era,
16:30etik 20:00etara, 2-8 ur-
teko haurrentzat. Izen ema-
tea  bihartik 17ra egin daite-
ke Uzturpe ikastolan pertso-
nako 6,50 euro ordainduz.
Zerbitzua aurrera eraman
ahal izateko hamarreko tal-
dea osatu beharko da.

IBARRA�

Merkatu Txikia
zabalik da
gaurtik aurrera
Materialaren bilketa egin on-
doren, gaur zabalduko San
Bartolome misio taldeak
Merkatu Txikia parrokiako
lokaletan. 11:00etatik 13:00-
etara eta 17:00etatik 20:30-
era izango da zabalik.

PPoottttookk--eenn,,  ppoottttookkeenn
ggaaiinneeaann  iibbiillttzzeenn  
iikkaasstteenn  aarriittuu  ddiirraa  

JAIONE ASTIBIA

Atzokoan nahikoa kirol ikusi
eta praktikatzeko aukera izan
zuten Zizurkilen, Hamabi orduz
kirolean eguna burutu baitzu-
ten bertan, goizean, 11:00etan
hasi eta gauean, 22:30ean au-
rreikusia zegoen Gau Krosare-
kin amaitu arte.

Egun guztian zehar, beraz,
askotariko kirolak izan zituzten
aukeran.Horrela,goizean ume-
entzat zaldiz ibiltzeko ikastaro
ttiki bat prestatu zuten Zizurkil
Goiko Pottok zalditegian, bi or-
dutako saioa. Eta bertara ume
mordoskatxo bat bildu zen.

Potttokekin jolasean

Pikadero biribilean, ateak itxi-
ta sartu eta Skali, Skorpi, Me-
txa, Dandy, Frika, Max eta Ban-
dido poniak, pottokak gehie-
nak, zain zituzten kaprestuak
jantzita. Bertako arduradunen
begiradapean beti ere, burua

ZIZURKIL�KIROLA

‘Hamabi orduz kirolean’ egitarauaren baitan askotariko 
kirolak egin eta ikusteko aukera izan da asteburu honetan

Pottoken gainean ariketak eginez, ederki asko ibili ziren umeak, atzokoan. JAIONE ASTIBIA

babesteko kaskoak jantzi eta
abereen gainera igo ondoren,
gimnastika egiten aritu ziren,
estribuetatik oinak ateraz eta
sartuz, begiak itxita itzuliak
emanez, beso zein zangoekin
mugimenduak eginez, zaldiari
losintxak eginez... beti ere, zal-
diari berari eta gainean ibiltze-
ari ere, beldurra galdu eta kon-
fidantza landuz.

Bestalde, atzokoan abere
hauen inguruko ñabardura ba-
tzuk ere jakiteko baliatu zuten
saioa, arrak eta emeak desber-
dintzen esaterako edota «goro-
tza ibilian doazela egin dezake-
te, baina ez txisa. Horretarako
gelditu egin behar dute nahita-
nahiez», jakinarazi zieten bitxi-
keria modura edo, erakustaile-
ak umeei. Batzuen txanda bu-
katu zenean, pottokak sokatik
hartuta ibili zirenak gero gai-
nean jarri ziren, beste hainbes-
tean. Bakoitzak bere estiloan,
gozatu egin zuten umeek.

Goizeko egitaraua osatzeko

eskaladako hastapen pausoak
ematen ikasteko, rokodromoan
jarduna iragarrita bazegoen
ere, ez zen burutu. Bestalde,
arratsaldean, eskolaz kanpoko
kiroletako partidak, pilota, eta
herrian oso ezaguna den halte-
rofilia erakustaldia ere egiteko-
ak zituzten, Pedro Mari Otaño
eskolan.

Egunari amaiera, VIII. Gau
Krosarekin emanen zioten
atzokoan.

Bertizera irteera

Kirol egunei bukaera emateko
gaur, igandea, irteera dute an-
tolatuta, Bertizera zehazki. Goi-
zean goiz irtenak izanen dira
haruntz. Bertan, Bertizen, han-
go lorategiaren bisita gidatua
eginen dute joandakoek eta
Euskal Herrian bertako landa-
redia ez ezik, beste lurraldee-
takoak diren landare exotikoak
ikusteko aukera ere izanen
dute, zalantzarik gabe.



Urtemuga ospatuz, 
eskalada txapelketa

TOLOSA�BONBERENEAREN V. URTEMUGA

Udan jarri zuten rokodromoa eta ezagutzera
eman nahi zuten atzoko txapelketarekin
MADDI SOROA

Bosgarren urtea bete du aur-
ten Bonbereneak. Hori dela
eta, era guztietako ekintza ez-
berdinak antolatu dituzte. Bu-
ruturiko azken ekintza atzo-
koa izan zen; eskalada txapel-
keta antolatu zuten
Bonbereneako rokodromoan.

Parte-hartzaileak lehenago
gerturatu baziren ere, 17:30-
ean eman zitzaion hasiera es-
kalada saioari. Zozketa bidez
erabaki zuten bakoitzaren
txanda. Bakoitzak bere saioa
egiten zuen bitartean, ordea,
kanpoan itxaron behar zuten
gainantzekoek, eskalatzera-
koan denek aukera berak iza-
teko. Ibilbide amaierara azka-
rren iristen zenak jasoko zuen
saria. Lehenengo hiru postue-
tan geratzen zirenen artean
banatu ziren sariak. Guztiek

ere, kirol materiala jaso zuten
Aralar Kirolaken eskutik.
Erredakzioa ixterakoan, buka-
tu gabe zegoen.

Bonbereneako rokodromoa
aurtengo udaran jarri da mar-
txan. Bertako partaideek azal-
dutakoaren arabera, aspaldi-
tik omen zegoen Tolosan es-
kalatzeko toki baten beharra.
Behar horren aurrean, Bonbe-
renean bertan rokodromoa
eraikitzea erabaki zuten.

Atzoko eskalada txapelke-
taren bitartez, Bonbereneako
rokodromoa «ezagutzera
eman» nahi dutela adierazi
dute antolatzaileek. Era bere-
an, ekintza honekin rokodro-
moari «bizitza pixka bat»
eman nahi izan diote.

Jende mordoa inguratu zen
giro onean buruturiko txapel-
keta ikustera. Antolatzaileak
gustura agertu ziren.

Partaideetako bat bere saioa egiten. MADDI SOROA

LLeeiittzzaakkoo,,  AArreessookkoo  eettaa
GGooiizzuueettaakkoo  ggaazzttee  
jjeennddeeaa  eerrrruuzz  bbiilldduu  ddaa

JAIONE ASTIBIA

Atzo arratsaldez burutu zen
Leitzan, Goizueta-Leitza gazte
topaketa eta herrian bertako
eta Aresokoez gain, Goizueta-
tik etorritako gazte koadrila
dezente bildu zin Karrapean.
Gazte jendez jantzi zen ingu-
rua.

Eta batzuk begira eta beste-
ak arian, bazuten zer ikusi eta
zer egina ere, izan ere jokoak
baitzituzten hasteko eta behin.
Egiten zuen hotzari aurre egi-

LEITZA�GAZTE TOPAKETA

Topaketarako antolatutako ekitaldietan parte-hartze zuzena
izan dute, jokoetatik hasi eta gaueko kontzertura arte

Karrapean ibili ziren hiru herrietako gazteak prestatutako jokoetan. Gero afaria zuten. JAIONE ASTIBIA

teko ez zuten aukera txarra
egin eta, ahal zuenak ahal zuen
heinean, hotzak bota zituzten:
elkarri globoak lehertuz, maki-
la jokoan, arropa jokoan, pepi-
noarenean, platanoarenean...
Barazkiak eta guzti nahasi zi-
tuzten bertan, eta giro eder as-
koa sortu zen azkenerako eu-
ren artean. Hori zuten helburu
«elkarren berri izan eta harre-
manak sortzea», aurrekoan
esan zutenez. Bide batez, herri-
ko jendea ere hurbildu zen ze-
rrikusi, festa ingurura.

Jokoak bukatutakoan, atxo-
naldiaren ondoren, trikipoteoa
zuten egitekoa, Leitzako eta
Aresoko trikitilarien doinuz la-
gunduta eta ondoren afaria:
sarrerakoak, entsalada, entre-
kota eta postrea. 130 lagun bil-
duko ziren mahaiaren bueltan,
hauetatik 40 goizuetarrak. Gai-
nerakoak Leitzaldekoak. Bada
zerbait! 

Bukatzeko, edo hurrengo
eguna hasteko ere esan daite-
ke, Karrapean bertan kontzer-
tua izanen zuten zain.



Bideojokoak eta sexualitatea bezalako gaiak ez ziren faltatu. J.SAIZAR

GGuussttuukkoo  mmeennuuaa  LLeeiiddoorrrreenn
TOLOSA�‘Cocidito madrileño’ antzezlanaren estreinaldi arrakastatsua izan da;

jende asko —tartean aurpegi ezagunak— bildu zen eta gustura atera ziren

AAGGEENNDDAA�

DEIALDIAK

Alegia. Bizikleta martxa,
10:30ean; ondoren,
ginkana. Langaurre
elkarteak antolatuta.
Elduain. Ana Belen Egues
presoaren urteak direla eta,
zorion agurreko argazkian
atera nahi dutenek plazan
agertu behar dute,
16:00etan.
Ibarra. Merkatu Txikia.
11:00etatik 13:00etara eta
17:00etatik 20:30era,
Parrokiako lokaletan.
Ibarra. Aiton-amonen
eskola Kultur Etxean bihar
10:15etik 11:45era. 
Ibarra. Zure enpresarako
webgune erraza ulertu eta
egin ikastaroa 18:00etatik
20:00etara KZgunean.
Tolosa. Gazte Topagunea.
16:30-20:30, Kultur Etxean.
Tolosa. Txinparta elkarteko
bazkideen urteko batzarra,
10:30ean (11:00etan 2.
deialdian).
Tolosa. EHUk hezkuntza
eskaintza aurkeztuko du
bihar 18:30ean Kultur
Etxean.  

ERAKUSKETAK

Hernialde. Luis Laskurain.
Koadroak Ostatuan.
Tolosa. Txitxi Orbegozoren
koadroak Lanbroan.
Tolosa. Anselmo Elizalde.
Fronton kafetegian.
Tolosa. Rufino de Tororen
koadroak Sorron dendan.
Villabona. Maxola tabernan,
Jone Telleriaren lanak.

GAZTETXEAK

Ibarra. 11. urtemuga. Gaur,
Billar Txapelketa, 16:30ean.
Bihar 19:30ean, hitzaldia
erraustegiez. Miguel Izagirre
Urnietako plataforma kidea.
Tolosa. 5. urtemuga: E.T.,
zine-klubean, 19:00etan.

IKUS-ENTZUNEZKOA

Albiztur. Juanito Oiartzabal:
Hamalau zortzimilako .
Bihar, 17:30ean, Kultur
Etxean. 

ZINEMA 

Tolosa. Shall we dance?
(¿Bailamos?). 17:00etan,
19:30ean eta 22:30ean,
Leidorren. Bihar 19:30ean
eta 22:30ean. 
Villabona. Spiderman 2.
17:00etan Gurean.

ZZOORRIIOONN  AAGGUURRRRAAKK�

JOXEMI SAIZAR

Tolosak izan du estrenal-
diaren ohorea.Eta tolosa-
rrek —kanpotar asko ere

bazen tartean— ondo erantzun
zuten, bi saiotan aretoa betez.
Irratietako tertulietako astake-
ria handienak ondo egosita
aurkeztu zituzten Leidorko ma-
hai gainean Gluglu taldeko su-
kaldariek. Gaur egungo 70
pertsonaia pasatu ziren esze-
natokitik. Euskara, ikastolak,
eliza, euskal kirola, homose-
xualitatea eta euskal politikako
hainbat pertsonaia izan ziren
plateretako osagaiak.

Afaldarrek aurretik Leido-
rren atzealdeko sarreraraino
iristen zen ilara luzea jasan be-
har izan zuten. Zergatik ez dira
sarrera numeratuak jartzen

Lehiaketa izan zen une arrakastatsuenetakoa. J.SAIZAR Espainiako irratietako tertuliak dira protagonista nagusienak. J.SAIZAR

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1133 hotzena 1100 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Baliarrain, Belauntza, Berastegi, Elduain, Hernialde, Ibarra, Irura,
Larraul, Leaburu, Lizartza, Orendain, Orexa, Tolosa, Villabona, Zizurkil
besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

horrelakoetan? Aurpegi eza-
gun asko bildu zen. Udaleko ia
zinegotzi guztiak. EAJko Jose-
ba Egibar, EAko Begoña Lasa-
gabaster, Nekane Alzelai eta
Unai Ziarreta, PSE-EEko Gema
Zabaleta eta Denis Itxaso, EBko
Antton Karrera... Athletic izan
zen gai izarretako bat, baina
Realeko eskualdekoak ziren
bertan: Xabier Bengoetxea le-
hendakariordea eta Gari Uran-
ga eta Igor Jauregi jokalariak.
EITB taldeko asko, tartean Go-
enkale-ko Tximista eta Tomax
tolosarrak,Vaya semanitako
aurkezle batzuk, Radiko Eus-
kadi-ko Iñigo Camino eta Eus-
kadi Irratia-ko Jose Mari Oter-
min. Baita Diario Vasco-ko Al-
berto Surio, Aldaketa 16-ko
Gorka Landaburu eta Berria-
ko Martxelo Otamendi ere.


